
JUT
Pepa Jut ingere panzi kalo-tawana

tamata

Jut nde Yesu tai toyge (Matai 13:55, Malaka 6:3),
aku ingere ngua yine panzi kalo-tawana tamata
ngu pinde. Jut isama tu kinzi pananapa tamata
lanena pinde nde sikai wurdta kaika njana siyaula
kinzi tamata nenzi kalo-tawana, kala ingere ngua
kaika ileleanzi tamata yjinde. Kinzi layerna tamata
ninde uru siveta masi sakamao, ku sipanananzi
kalo-tawana tamata nana soka mulinzi. Jut itula
pwataki tu Maro Kindeni ne wisi-néna ikeno panzi
tamata rjinde, aku muli nga kinzi ma sikai parerna-
nia sakamao.

1 Napa Jut, nana nde Yesu Kirisi ne wurata
tamata, aku Yamesi tai kala nanani. Nana angere
ngua 14 pepa yine tini ima pa miki tamata yinde
Maro Kindeni murngani isarawami 1. Kinda
Taméanda Maro Kindeni ilo ndo keno pami, aku

Yesu Kirisi tamwata uru ikatona miki sondo ndo.
2 Maro Kindeni ne kalo-sukdna wa wisi-pisi wa

tini-mwasa wa ipanga nalae 14 ilomi kalomi.

Pari ara ne kazdna tamata nde sima sipanga la
kinzi kalo-tawana tamata ngu ngininzi
3 Ningu-nambwe wukale, nia ndoyo nana ilongu
patea tu ma angere ngua 1l pepa tini yana kinda
rardni nenda kalo-tawana ka. Aku nagpa aluku
14 yana angere ngua ninde 1a pepa tini ku ao ima
pami. Andeta kala yjine nagna iloygu patea tu nana

ma arngere I)gua kana tonge 14 pepa tini ima walele
nad pami. Nana iloggu tu apu tini kaika pami,
pana miki ma kamandi kaika yana katingi pari ara
ne kazdpa tamata nenzi ngua ka. Singani, Maro

Kindeni kalo-tawana ndainani né ilua i ne tamata
kinda. Aku tamata tonge ikura nana ilele kalo-

tawana 1jinde ipanga kie tonge, ande tia. 4 Tamata
pinde nde sipavea na ku sipanga simo 1a kalo-
tawana tamata ngu ngininzi. Nia ndoyo, Maro
Kindeni ipa ngua tu i ma ipare nia panzi tamata
sakamao pyinde. Kinzi uru silele ngua nana Maro
Kindeni ne wisi-wisi ka ipanga kie tonge, ninenga
siporo ngua langena tu Maro Kindeni isau panzi
Nana sipalulua tininzi potomule ka. Kinzi tamata
ninde sipu mulinzi pa nenda Maro Nalae Yesu
Kirisi, ina simbo néa imo koipu palae.

5 Muygani Maro Nalae iyautenzi Isrel ngu piti 1&
Isip tano, aku ivetanzi simo ara nd. Andeta muli
nga, ande izavarunzi Isrel tamata yinde kalonzi
tawana i tia. Miki kasama yinde 14, andeta nana
atu aparo ilomi kalomi tu miki ma kalomi rgere
kilo nana masi yinde k. 6 Aku ara pana miki
ma kalomi ngere nananzi anelo tona, kinzi yinde
munga silana sipole Maro Kindeni ne tukuna ku
sipile nianzi. Nana nenzi vetapa ninde ka, ande
Maro Kindeni ipanzi 14 walo kaika ku ionzi sila

mbaa ilo.  Kinzi ma simo mine 14 nia kondoma
nana ndo ku simo na. Kinzi nde sindamwa Maro

Kindeni ne zo palae, aku 14 zo pinde i ma ipare
nia sondo panzi. 7 Aku ara yana miki ma kalomi
gere Nananzi tamata murga simo 14 Sodom lawea
wa Gomora lawea wa lawea pinde keno nia njinde
tona. Tamata rjinde uru siveta masi potomule kie

taituni, itogo kinzi anelo sakamao ninde murnga
siveta mine. Kinzi sipaveta kuku masi sakamao
ndo, aku sipalulua warakanzi tininzi potomule
ndo. Opopo, kinzi tamane sipalulua tininzi kunzi
tamane! Mine kala Maro Kindeni isupwa yaa
kaika nana izavarunzi k4, aku masi yinde itula
pwataki tu kinzi tamata mine ma muli simo yaa
nalae ne mbaa ilo ikura zo rarani. Maro Kindeni
ilo tu kinda ma kalonda ngere nana vetana ninde
rarani, aku tangenge nana masi potomule yinde.

8 Andeta kala njine tamata pinde sima sipanga
14, kala simo 14 kalo-tawana tamata gu gininzi.
Kinzi taméta njinde uru sipaveta kuku vetana saka-
mao ndainani na. Kinzi nenzi mbupulena kie-kie
uru ipano ilonzi kalonzi, kala sitambira karaenzi
ila tu siveta masi sakamao ndo, aku pinde iveta
muso nalae panzi. Kinzi tininzi pwéaka tu Maro
Kindeni ma ikai maro panzi, aku siporo ngua
pavaligina panzi samba ne agelo. 9 Taitu kinzi
anelo uru siporo ygua soki mine il pa nenzi
kazapna tamata, ande tia. Mungani, 14 zo rjinde agelo
nenzi koipu Maikel ipawa ngua kuku Sadana yjana
Mose karae k& tu ma ea ikai, ande Maikel imege
na. Mine kala i pandai isowe ngua soki tonge 1a
Sadana tini nga. Iporo mine tu, “Maro Nalae ma
ipare nia pa noko!”. 10 Anga taméta njinde uru
siporo nygua soki il pa kelekele ndia rarani sizizala
yana jinde. Kinzi sipanga sitogonzi njgoa goi mine,
nenzi ilo-kalo tia ndo. Mine kala kinzi uru siveta
vetdpa ndia warakanzi ilonzi papa yinde. Aku
nenzivetdpa ninde ma izavaru warakanzindo l4.

11 Opopo, mési sakamao ndo ma ipanga panzi
tamata ninde! Kinzi sipaveta kuku Adam natu

Kein ne vetana. Kinzi ilonzi tu sikai mbalina né.
Mine kala sitambira warakanzi sila nana siveta
vetana potomule njinde ngua-tuldna tamata lanena
Balam murnga iveta. Aku kinzi tananzi kaika pa
Maro Kindeni, itogo Kora murnga tarna kaika mine.
Nananenzivetapaninde ka, ande Maro Kindeni ma
izavarunzindo la.

1214 zo nana miki kalo-tawana tamata kapasau

kama taitu nana kaka kana-nuna ka, ande kinzi
tamata sakamao yinde uru sika kumi, aku pinde
iyaula nemi kana-nuya yinde. Kinzi mainzi tia ndo,
kala uru sika wa sinu njalae tina. Kinzi ilonzi keno
pa warakanzi ni. Tamata ninde sitogo take-take
iyoka kaa n4, karézi tia, aku lawea itapala ila wa
ima wa. Aku kinzi sitogo kai tonge, i ne zo yana
ipula kanayo ka ipanga 14, andeta ipula kanago
toyge tia, kala itogo kai ninde imate 14. Kai mine
ma duvi mburuna kaki 14, kala ma imate ndo 1a.
13 Tamata ninde uru siveta vetdna potomule kie-
kie 1& tamata naonzi. Mine kala kinzi sitogo tai
isuka kaki imbware ku inele toa, aku nenzi vetana
potomule pyinde ipanga nia yo, itogo tai imbwa ku
ne maka ipapga tai kulu mine. Aku kinzi simo
sitogonzi pitu pinde 1a samba tini uru sikai nenzi
nzala sondo tia. Mine kala Maro Kindeni ipatea
nia kondoma raya ndo panzi, nana ma sila simo
nia yinde ku simo na.

14 Mungani, ngua-tuldna tamata Enoko, ina ipanga
14 Adam ne vasa ngu, ande itula ngua pwataki rjana
vetana rjine ma muli ipdnga panzi tamata sakamao
pinde k. Iporo mine tu, “Maro Nalae ma iyoka
tavanzi ne anelo kambwanenzi nalae tina sima.
15 Maro Nalae ma ima nana ionzi tamata rarani

silé pa 1 ne ygua nia, nana ma ipare nia panzi ka.
I ma ipare nia panzi tamata rarani jinde munga
sipu mulinzi papa i, nana vetana soki rarani siveta
pinde. Aku i ma ipare nia mine na panzi kiesaka
tamwatanzi ynana ngua pavaligina rarani murnga
siporo papa i.” Enoko itula ngua mine. 16 Tamata
pinde uru wisinzi nana yana vetana ndia ipanga
panzi, aku siporo ngua soki-soki nananzi tamata
rarani. Kinzi sipaveta kuku vetana potomule ndia
ilonzi papa yinde. Kinzi kawanzi kaki sipandekéna
warakanzi nd, aku situ ngua maru-maru panzi
tamata nana sitapa nenzi mbaliya sanenzi.

Ara nana kinda nenda kalo-tawana ma ikeno
kaikana

17 Ningu-nambwe wukale, ara pana miki ma
kalomi ngere kilo nana ngua rarani nenda Maro
Nalae Yesu Kirisi ne pari-tamata murga situla pami
ginde. 18 Kinzi sipaimi tu, “Muli nga, 14 zo
Nana tdno ne zo laiti nana marumbu ka, ande
tamata pinde ma sima sipanga, ku ma siporo ngua
pavaligina pami. Kinzi ma tananzi kaika pa Maro
Kindeni, ku ma sipaveta kuku vetana potomule
ndia warakanzi ilonzi papa ninde.” 19 Tamata
yinde uru sipu kinzi kalo-tawana tamata ngu simo
pwapwataki. Kinzi nenzi ilo-kalo potomule na
ikai poe kaika pa nenzi vetdpa, aku Koroani
Sapana nandai imo ilonzi nga.

20 Anga miki, ningu-nambwe wukale, ara nana
nemi kalo-tawana ma ipanga kaika ndo 14 ilomi
kalomi. Miki nemi kalo-tawana pinde nde imo
sapana 1a Maro Kindeni nao. Aku 14 zo ndia miki
kakainorna, ande ara njana Koroani Sapana ne walo

ma ikai poe pa nemi noga fjinde. 21 Maro Kindeni
ilo ndo keno pami. Mine kala miki ma kapatapa
warakami piti 14 i ne tini-mwasa yinde ilo ndimo.
Aku muli nga nenda Maro Nalae Yesu Kirisi, ina
kalo-sukapa warika, ma via mao ilami, ma kamo
ara mine ku kamo né. Ara njana miki ma kamo kao
tinimi né nana zo yinde i ma iveta mine pami.

22 Tamata pinde nenzi kalo-tawana ikeno kaika
tia. Ara pana miki ma kalomi sukana nananzi
tamata ninde. 23 Anga tamata pinde, ande itogo
kinzi simo yaa ralae ne mela-mela tini laiti. Ara
nanamiki ma walele né kakainzi piti kilo ku katula
nzdala ara panzi. Anga tamata pinde nde sipaveta
kuku ilo-kalo sakamao ne vetdya muso. Ara njana
miki ma kalomi suképa yjananzi tamata jinde tona.
Andeta kapakatona sondo, aku kamo malawae
ndo nana nenzi vetdna potomule yinde k4. Tia
ma vetana ninde iveta muso ipanga 1& miki ilomi
kalomi tona.

Kinda matapanea Maro Kindeni tasuka i na kdaki
24Maro Kindeni ikura tu ikatona miki sondo n4,
nana nemi kalo-tawana ma imbe tia ka. Ikura tu

ikaimi kala tava ilomi mbdara-mbara ndo kamandi
1 tamwata nao, aku miki ma kamo tava ndekana

nalae tina. 25 Ara nana kinda ma tapanea nenda
Maro Kindeni, ina kala nenda Yautana Tamwata
taituni. Nana nenda Maro Nalae Yesu Kirisi ne ara
k4, ande kinda takura tu tapanea Maro Kindeni
tasuka 1 na kaki, nana tu i nde nenda koipu palae.
Ina Walo Tamwata, aku ikura tu iveta veténa
rarani. I imo ikai maro pa kelekele rarani. Nia
ndoyo, 1a zo ninde i nandai ipulia tano ipanga nga,

andeiimomine, kala zoyjine uruimo mine na, aku
imaimo mine ikura zo muli-muli ku imo ni. Mao.

